
— 122 —


no staelo manc’ a dî....;
a-o dixan tûtti quanti
l’han vista comme mî!

Oh, do Venerdì Santo
mai bella procescion!
son tant’e torcie all’aja
co pä co lûxe o sô....;
de lûxe son fiammanti
e Cascie do Segnô!







II





« A Croxe da Pascion » passa pe-a primma
da-i Fraielli di Atoi l’è circondâ;
a l’è da grosse torcie e lampadinn-e
e da candeie tûtt’illûminâ.

A fissala no so comme se fasse
senz’ «Evviva!» criâ e «Comm’a sta ben!»
Adamo ed Eva son lighae pë brasse....,
stae sitti..: ûnn’ätra.... miae... l’è lì ch’a ven
Oh, do Venerdì Santo
mai bella procescion!
e cappe pän de saea,
pän d’öu i tabarrin,
no faeti de vellûo
co i frixi a cartolin.
Oh, do Venerdì Santo
mai bella procescion!
tre bande in gran tegnûa,
fan cianze chi no vêu;
son meste scinfonïe,
se ne commêuv’o chêu.







III





L’ätra « O Segnô in te l’orto »; ûn angiëto
o caliçe ghe porze da Pascion;
i Discepoli dorman de bon sêunno....;
miäco d’arte! me tocco se ghe son.

